Крытэрыі  ацэнкі  водгуку

	№
	Змест  і  моўнае  афармленне
	Колькасць  балаў

	1.
	Наяўнасць  чытацкага  вопыту,  які  прадугледжвае  веданне  жанравай  спецыфікі  твора  і  ўказанне  на  яе,  асаблівасцяў  стылю  пісьменніка,  яго  творчай  манеры,  улюбленых  вобразаў  і  мастацкіх  прыёмаў
	2

	2.
	Правільнае  разуменне  тэмы  і  ідэі  твора
	2

	3.
	Уласная  інтэрпрэтацыя (не  пераказ)  тэмы,  ідэі,  зместу  твора, г.зн.  ацэнка  прачытанага,  свае  адносіны  да  аўтарскіх  разважанняў,  пошукаў,  перажыванняў
	8


	4.
	Разгляд  моўных  сродкаў,  з  дапамогай  якіх  перадаецца  змест  і  падтэкст  твора. Маецца  на  ўвазе  не  простае  пералічэнне  метафар, эпітэтаў, параўнанняў  з  указаннем  на  іх  арыгінальнасць  і  прыгажосць,  а  асэнсаванае  тлумачэнне,  чаму  аўтар  выкарыстоўвае  менавіта  гэты,  а  не  іншы  сродак,  якой  аўтарскай  задуме  ён  падпарадкаваны,  які  семантычны  аб’ём  выкарыстаных  лексем  і  г.д.
	6

	5. 
	Камунікатыўныя  якасці  водгуку:

· дакладнасць,  якая  вызначаецца  веданнем  прадмета,  логікай  мыслення,  уменнем  выбіраць  патрэбныя  словы;

· зразумеласць,  якая  прадугледжвае  правільнае  выкарыстанне  тэрмінаў,  запазычаных  слоў,  дыялектызмаў, жарганізмаў, прафесіяналізмаў;  адэкватнае  разуменне  сэнсу  ўжытых  намінатыўных  адзінак;

· багацце  і  рознабаковасць,  што  выяўляецца  ў  выкарыстанні  сінаніміі,  фразеалагізмаў,  прыказак  і  прымавак,  крылатых  выразаў,  афарызмаў  і  пад.;

· чысціня, г.зн.  адсутнасць  лішніх  слоў,  а  таксама  слоў,  якія  не  валодаюць  інфармацыйнасцю, не  нясуць  ніякай  сэнсавай  нагрузкі  (тыпу:  уласна  кажучы,  значыць, так  сказаць  і  інш.);

· выразнасць, г.зн. наяўнасць  у  мове  водгуку  тропаў (метафара, метанімія, эпітэт, параўнанне, гіпербала, літота, перыфраза) і фігур (антытэза, градацыя, паўтор, паралелізм, перыяд, рытарычнае  пытанне,  пытальна-адказны  ход)  з  мэтай  падтрымліваць  увагу  і  цікавасць  чытача,  узмацняць  эфектыўнасць  уздзеяння  маўлення  на  адрасата
	Усяго  5

	6.
	Адсутнасць  граматычных,  арфаграфічных  і  пунктуацыйных  памылак
	2

	
	Максімальная  колькасць балаў
	25


     Заўвага:  далёкія  ад  тэмы  і  ідэі  твора  разважанні  вучняў  разглядаюцца  як  загадзя  падрыхтаванае  сачыненне,  шаблон  і  ацэньваюцца  невысокімі  баламі.

